
	GAUTENG DEPARTMENT OF EDUCATION

SENIOR CERTIFICATE EXAMINATION

SISWATI LULWIMI LWESIBILI

LIZINGA LELIPHAKEME

(Liphepha Lekucala)
SIKHATSI : 2 emahora
EMAMAKI : 80

	CAPHELA:
· Phendvula yonkhe imibuto ngesiSwati.

· Bhala ngesandla lesifundzekako.

· Labahlolwako batawulahlekelwa ngemamaki nangabe umsebenti wabo ubhalwe ngekunganakekeli, nalapho batawube bente emaphutsa ekupeleni nasekusebentiseni timphawu tekukhuluma ngendlela lengemukeleki.

· Bhala tinombolo temibuto njengoba tibhalwe ephepheni lemibuto.

	


	SIGABA A
UMBUTO 1
	


	Fundza leticeshana bese wenta umsebenti longentasi
	


	Sicephu A:
	Kuyajabulisa futsi kuyancomeka lokwentiwa nguhulumende ekutfutfukiseni tonkhe tilwimi taseNingizimu Afrika. Hulumende wente kutsi tonkhe tilwimi tibe semtsetfweni futsi tihlonipheke. Imitamo lemihle impela leyo kepha umsebenti usemkhulu ngoba lapha etikolweni lokunyenti kusafundvwa ngesiNgisi. Loko kusho kutsi umuntfu lofundzile nalosafundza ubhekene nencabhayi yekwenta noma kubhala tincwadzi letinyenti ngetilimi tonkhe taseNingizimu Afrika. Loko kungenta kufundza kube malula kubafundzi bato tonkhe tinhlanga.

Kepha-ke lenye inkinga lenkhulu kuba ngibo banikati baletilimi labaphindze bakhobose tilimi tabo. Loko kubonakala kahle lapha ematjwaleni. Futsi kwentiwa ikakhulukati ngulabo labakhuluma tilimi tebantfu labaMnyama. Umuntfu utsi angahabula avakale asakhuluma siNgisi. Kuphindze futsi kugcame kakhulu lapho labaMnyama babambe imihlangano yabo. Batsi kantsi babodvwa uve sekuchuma siNgisi. Umuntfu akativa kutsi ukhulume kahle nangakasho kutsi ‘Chairperson’ noma ‘Master of Ceremonies’. Uphindze umangale lapho bacocisana kuma-inthaviyu. Batsi baMnyama bodvwa bakhulume siNgisi. Loku kuvisana buhlungu nangabe ungumuntfu ulutsandza futsi ulwatisa lulwimi lwakho. Kepha kubomakhonta ngelulwimi akutsi tsiki.


	


	1.1
Kulendzatjana kukhulunywa ngetilimi. Konje tingaki tilimi letisemtsetfweni eNingizimu Afrika?
	(1)


	1.2
Mayelana netilimi kutsiwa hulumende wente imitamo lemihle. Ngabe nguyiphi leyo mitamo?
	(2)


	1.3
Nguyiphi incabhayi lebukene nalabafundzako ekutfutfukiseni tilimi tabo?
	(2)


	1.4
Kungabasita ngani bafundzi kuhunyushwa kwemibhalo yesilungu ihunyushelwe kuletinye tilimi?
	(1)


	1.5
Nguyiphi lenye inkinga leba sihibe ekutfutfukiseni tilimi ikakhulukati letimnyama.
	(1)


	1.6
Kulendzaba kunemagama lasho lokufanako nalawa lalandzelako. Wabhale.
	


	1.6.1 Kubukela phansi.
1.6.2 Kunatsa.
	(1)
(1)


	1.7
Endzabeni kunetindzawo letintsatfu lokugcama kuto kubukeleka phansi kwetilimi talabaMnyama. Wena bhala tibe TIMBILI.
	(2)


	1.8
Chaza loku ngewakho emagama:


Kepha kubomakhonta ngelulwimi akutsi tsiki.
	(2)


	1.9
Shano kutsi lomusho lolandzelako uliphutsa noma uliciniso, bese usekela imphendvulo yakho: 
1.9.1
Etilimini letisemtsetfweni taseNingizimu Afrika sitsotsi ngiso lesiphuma embili.
	(2)


	Sicephu B:
	“Hheyi wena ! Ngitsi tandla etulu. Kungenjalo ngikusakata bucopho ngenhlavu. Kuphi lokwesibhanyana  kwakho lohlupha bantfu ngako?” Lawa ngemagama lashiwo liphoyisa ngalesikhatsi livimbe imoto lekwakusoleka kutsi yetigebengu leseticedze bantfu. Lemoto ivinjwa nje lapho ichamuka khona kuyakhalwa ingani bantfu batsatselwe timali tabo. Libhange lekungilo lodvwa kulendzawo ligcekeziwe. Bologadza labagadze lelo bhange badutjuliwe. 

Munye walabologadza lishoba livele lalala ematolo . Kantsi laba lababili kubonwa ngekusa, kuyembulwa kuyembeswa. Babangwa netibi lapha esibhedlela iPhiladelphia eDennilton.

Emaphoyisa avimba umgwaco nje kukhona lowalume indlebe ngelucingo kutsi baphelile bantfu eSiyabuswa.

Lanele lasho njalo liphoyisa koma ematse emadvodzeni ingani kwamoto lekuhanjwa ngayo itsatselwe liBhunu, nalo layiswa kuboyisemkhulu. “Ngitsite tandla etulu,’ kuphindza liphoyisa ngelivi leligcwele lulaka. Taphakama tandla endvodzeni. Umlomo wagcina ngako kuvuleka kepha kwangaphumi livi. Nawo wabaMhlophe hhu ngesikhashana kuhle kwemuntfu lophetfwe indlala. Taseshwa-ke tigebengu. Emotweni lapha kwatfolakala tidzakamiva, tibhamu, emaTV, emavidiyo. Ingani lemoto beyidvonsa incodlana. Emkhatsini wabo labantfu bekukhona lijaha lelabonakala seliveva njengemhlanga usemantini. Imilente yelibhuluko seyimanti nte. “Awu makhosi mine angati lutfo, ngicele kwekhwetwa nje,” sekusho lijaha. “Hheyi ! Thula. Utawukhuluma embili. Niganga netsembe kutsi nitativikela ngebunyefu sekusho liphoyisa. Tabe tiyabakhalela njalo. Labanye babo bashaywa ngetimphama kwate kwahhuma tindlebe.


	


	1.10
Shano kutsi umusho ngamunye uliphutsa noma uliciniso:
	


	1.10.1
Emaphoyisa atitfolela ngalobugebengu.
1.10.2
Lobugebengu benteka eDennilton.

1.10.3
Lapha endzabeni kutsiwa kwafa bantfu labane.

1.10.4
Emotweni yaletigebengu kwatfolakala tibhamu.
	(1)
(1)

(1)

(1)


	1.11
Cedzela lemisho ngemagama lasendzabeni:
	


	1.11.1
Umuntfu nakagula kakhulu kutsiwa _________.
1.11.2 Ngendlela yekuhloniphisa umuntfu nakashonile kutsiwa _________.
	(1)
(1)


	1.12
Endzabeni bhala sigejana semagama lesisho lokufanako nalawa.
	


	1.12.1
Kuhlebela
1.12.2
Ugulela kufa
	(1)
(1)


	1.13
Khipha ubhale sifaniso sibe sinye lesisendzabeni.
	(1)


	1.14
Shano kube kunye lokwatfolakala kulemoto yetigebengu.
	(1)


	1.15
Ngekwemtsetfo sisekelo kukhona lilungelo letigebengu lelephulwa ngemaphoyisa. Libhale.
	(1)


	Sicephu C:
	“Umntfwanababe! Umntfwanababe!” Lapho kwase kukhala indvuku kuko konkhe lokuhlanganwa nako ngaphandle. Phela emajaha abekhipha dzadzewabo esibayeni lobesakhale kwaze kwasha livi. Banele benta loko waphuma Dzeliwe esibayeni. Waphuma wabaleka kwaze kwevakala livi selitsi, “Buya make. Sikuncandza nganalilitfokati lelibovu.” Nembala wabuya walungela kutsi atewuhlala phansi agcotjiswe libovu. Phela libovu nguyona ndandatho yesintfu.

Kute kufika kulesigaba nje nakubo bese bake bamdvonsa ngendlela lekufanele  atiphatse ngayo. “Mtfwanemnaketfu, le lapho uyakhona akusiko kenu. Utawenta konkhe labatsi kwente. Ngisho nome ngabe banetimphaka  leto timphaka tiyawuphakelwa nguwe. Sikufisela inkhonto lenhle,” sasho salukati kwate kwahlengetela tinyembeti.
	

	
	Seyentiwe yonkhe imicikilisho nayeDzeliwe wagcina asangumfati lapha kaGubhela. Wawakhumbula emavi a-anti wakhe lapho atfola kutsi vele kulelikhaya kuyavukwa. Naye-ke wawenta umsebenti wekuphekela bomantindane njengoba ayaliwe. Ngalelinye lilanga watsi utinika emashica tilwane tala taphetsa. Kwavakala lesinye sesitsi- “tshine shifuna kukhuyuma nababe”. Nembala wabitwa lomdzala. “Shiyambile tshine futshi shifuna inyama.” Tafunelwa-ke inyama tanikwa. “Shomiye manje sheshifuna tjwaya” kusho tona tilwane. Tanikwa tjwala. “Hambani-ke niyosebenta.” “Ayi shiva shangatshi sheshi jakiwe, shifuna kuyoyaya. “Hhayi shekushiye shitawusebenta njani ngoba shekushile batashibona.


	


	1.16
Laba labatsi “Umntfwanababe” bakwentelani loko?
	(2)


	1.17
Ngubani lona lomekezako?
	(1)


	1.18
Kukabani lapha endze khona?
	(1)


	1.19
Kulendzaba kukhona lokutsiwa kuyindandatho yesintfu. Kubhale.
	(1)


	1.20
Usho kutsini umbhali nakatsi, “kulelikhaya kuyavukwa”?
	(1)


	1.21
Shano kube kunye lokwafunwa timphaka kuyise.
	(1)


	1.22
Ucabanga kutsi letimphaka kukhona umsebenti letawenta yini ngalelo langa. Usho ngani?
	(2)


	EMAMAKI ESIGABA A:
	[35]


	SIGABA B
UMBUTO 2
	


	Fundza nasi indzatjana bese uyifinca ngemigca lesiKHOMBISA.  
	


	
	Nabo labantfwana sebabukele tindzaba. Kutsite dvu lapha endlini. Kucevuta insimbi yebeLumbi kuphela. Umhlangano wona utawucala kungaphela tindzaba. Bonkhe bayakubona loko. Asikho sidzingo sekutsi batjelane. Ngaloko-ke asikho sidzingo sekujaha inkhulumo.

Phela labantfwana bayamtsandza uyise. Bangamentela noma yini layitsandzako. Ngemandla lamafisha nje labavimbelako. Kube bayasebenta ngabe bamentela lukhulu. Sesidze lesikhatsi anabo. Naye uyakwati kahle kakhulu loko. Taphela tindzaba.

“Cisha mabonakudze mntfwanami,” kusho Mnisi angakacondzisi kumntfwana lotsite. Kepha basukuma kanye kanye bafana tandla tacondza kumabonakudze. Cishiyane. Wasukuma wakhanyisa sibane lesikhanya kakhudlwana kwatsi bha. Phela bebangeke babonane kahle. “Bantfwabami!” sekusho Majaheni Mnisi. “Lamuhla ngifuna kukhuluma nani ngesincumo lesengisitsetse. Niyati nani kutsi sewesibili lomnyaka sahlukana naLasibeko. Senikhulile phela njengoba seningaka. Bekulukhuni ngalesikhatsi sisandza kwehlukana, kubangwa nani nitsi nifuna unyoko. Kepha ngema evini lami njengoba nati kutsi bekawephule njani umoya wami. Nyalo-ke bantfwabami sengikhululekile emoyeni wami. Sengitawuteka.


	


	EMAMAKI ESIGABA B:
	[10]


	SIGABA C
UMBUTO 3

Fundza nansi indzaba bese uphendvula imibuto


	


	
	Phela kulamalanga wonkhe umuntfu sewuhlala ahlahle emehlo, alalelisisa lokukhulunywa bantfu nalokuvela etindzabeni. Phela kuyabonakala kutsi sekubhoke luvalo ngalesimo lesikhona eMelika. Sonkhe sesesabela timphilo tetfu. Sesaba phela kutsi kungahle kuvuke imphi yesitsatfu yemhlaba. Akusetsenjwana. Buka sekubhoke luvalo nganasi sifo se-Anthrax. Sona kutsiwa sisabalele sibili. Asati-ke kutsi sesitawuvika siphi ngoba tinyenti letifo letibukene natsi emehlweni.

Buka ngoba sisavikana nengculaza nayo lokungacondzakali kahle kutsi yefika njani. Kepha liciniso nguleli lelitsi yona ikhona futsi iyabulala. Kuyakhanya vele kutsi siNtfu sitawubhubha siphele nya ngaletifo. Lokubuhlungu kutsi le-Anthrax yakhiwa ngamabomu. Asati kutsi yona iMelika ayicocisani ngani nalabo lelwa nabo. Loko bekungasindzisa imiphefumulo leminyenti.


	


	3.1
Khetsa imphendvulo ibe yinye kulonikwe tona kubakaki. Shano kutsi lelo nalelo gama lisitfo sini senkhulumo.
	


	3.1.1 Umuntfu (libito, sabito, sento).
3.1.2 Sekubhoke (sento, sabito, siphawulo).
3.1.3 Kutsi (sibabato, sento, sihlanganiso).
3.1.4 Sona (sihlanganiso, libito, sabito).
	1x4=[4]


	3.2
Shano kutsi lamabito akutiphi tigaba. Khetsa imphendvulo kubakaki.
	


	3.2.1
Imphi (6;9;14)
3.2.2
Sintfu (5;7;11)

3.2.3
Luvalo (10;1;11)

3.2.4
I-Anthrax (9a;10;7)
	1x4=[4]


	3.3
Endzabeni khipha tento letikuletimphambosi letilandzelako.
	


	3.3.1
Imphambosi yekwentisisa.
3.3.2
Imphambosi yekwentiwa.

3.3.3
Imphambosi yekwentana.

3.3.4
Imphambosi yekwenteka.

3.3.5
Imphambosi yekwentisa.
	1x5=[5]


	3.4
Kulendzaba kunetabito tanankha emagama lalandzelako. Tibhale.
	


	3.4.1
Sifo.

3.4.2
iMelika.
	1x2=[2]


	3.5
Bhala lemisho lelandzelako ibe sesikhatsini lesikhonjiswe kubakaki.
	


	3.5.1
Sona kutsiwa sisabalele sibili (sikhatsi lesitako).

3.5.2
Buka ngoba sisavikana nengculaza (Sikhatsi lesengcile).

3.5.3
SiNtfu sitawubhubha siphele nya (sikhatsi sanyalo).
	2x3=[6]


	3.6
Phikisa noma bhala kuphika kwalemisho.


Sibonelo:  Thoko udlala ibhola

Impendvulo:  Thoko akadlali ibhola
	


	3.6.1 Phela kuyabonakala kutsi sekubhoke luvalo.

3.6.2 Yona ikhona futsi iyabulala.

3.6.3 Le-Anthrax yakhiwa ngemabomu.
	1x3=[3]


	3.7
Yakha imibuto ngalemisho. 
Sibonelo:  Bantfwana baya esikolweni. 
Impendvulo:  Bayaphi bantfwana?
	


	3.7.1 Sesabela timphilo tetfu.
3.7.2 Liciniso nguleli lelitsi ikhona.

3.7.3 SiNtfu sitawubhubha.
	1x3=[3]


	3.8
Calisa lemisho ngemagama ladvwetjelwe.
	


	3.8.1
Sona kutsiwa sikhona.
3.8.2
Ingculaza kutsiwa iyabulala.

3.8.3
Le-Anthrax yakhiwa ngemabomu.

3.8.4
Sekubhoke luvalo ngalesimo lesikhona eMelika.
	1x4=[4]


	3.9
Nciphisa nankha emagama ladvwetjelwe emshweni akhombise buncane.
	


	
3.9.1
Emehlo alomntfwana mancane kakhulu.


3.9.2
Imphilo yakhe ayijabulisi kusukela wagula.

3.9.3
Tinyenti letifo letibukene notsi


3.9.4
Kopha leciniso mgulelitsi ikhona
	1x4=[4]


	EMAMAKI ESIGABA C:
	[35]


	EMAMAKI AWONKHE:
	80








P.T.O.


